ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀՀ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.   ՀՀ արդարադատության նախարարություն
	28.03.2022թ.

	
	N 01/27.1/12933-2022

	1. ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության ոստիկանությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերնագրի և 2-րդ կետի դրույթներն անհրաժեշտ է համապատասխանեցնել միմյանց՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է

	2. Նախագծի 2-րդ կետում անհրաժեշտ է հստակեցնել, թե ՀՀ ոստիկանությունը ում հետ է կնքել գնման պայմանագիրը:
	Ընդունվել է

	3. Նախագծով հաստատվող հավելվածներում և Նախագծին կից ներկայացված հիմնավորման մեջ ՀՀ ոստիկանությանը հատկացվող գումարի չափերն անհրաժեշտ է համապատասխանեցնել միմյանց, մասնավորապես՝ հավելվածներում գումարը կազմում է 564, 289.8 մլն, իսկ հիմնավորման մեջ՝ 564,3 մլն:
	Ընդունվել է

	2. ՀՀ ֆինանսների նախարարություն
	28.03.2022թ.

	
	N 01/8-5/5166-2022

	1. Առաջարկվող գումարը կառավարության պահուստային ֆոնդից հատկացնելու կապակցությամբ հարկ է նշել, որ պետական բյուջեով նախատեսված կառավարության պահուստային ֆոնդն ուղղվում է պետական բյուջեում չկանխատեսված հրատապ ելքերին և բյուջետային տարվա ներկա փուլում գումարների ոչ նպատակային իրացումը կարող է խաթարել նման դեպքերի ֆինանսավորման ապահովումը: Բացի այդ ներկա ժամանակահատվածում ընթացիկ տարվա համար ծրագրված բյուջետային մուտքերի սպասողականը հստակ գնահատել հնարավոր չէ, և այս պարագայում մակրոտնտեսական ցուցանիշների (ՀՆԱ-ի աճ, եկամուտների աճ և այլն) պատշաճ կատարման ռիսկը կրում է կառավարության պահուստային ֆոնդը: 

Տեղեկացնում ենք նաև, որ ՀՀ կառավարության պահուստային ֆոնդն ծանրաբեռնված է ՀՀ կառավարության որոշումներով, որոշումների նախագծերով՝ առաջարկում ենք, ՀՀ կառավարության պահուստային ֆոնդն որպես ֆինանսավորման աղբյուր դիտարկելիս` պահուստային ֆոնդից գումարների հատկացման հարցը քննարկել և որոշում ընդունել համապատասխան նախարարական կոմիտեներում՝ հաշվի առնելով առկա առաջնահերթությունները:
	Ընդունվել է ի գիտություն
Ինչպես նշված է տեղեկանք-հիմնավորման մեջ անձնագրերի ձեռքբերման նպատակով ընթացիկ տարվա հատկացումներն ըստ էության ամբողջությամբ օգտագործվել են նախորդ տարի կնքված պայմանագրերով ստանձնած պարտավորությունները կատարելու նպատակով, քանի որ նապորդ տարվա պայմանագրերով նախատեսված խմբաքանակները մատակարարվել են ընթացիկ տարում (հունվար ամսվա ընթացքում), իսկ տվյալ նախագծով նախատեսվող քանակներն անհաժեշտ են ընթացիկ տարվա պահանջարկը ապահովելու համար:



	2. Նախագծի 2-րդ կետում հստակեցնել, թե առաջարկվող ժամկետը վերաբերում է 2022թ. 1-ին եռամսյակի ընթացքում մատակարարվելիք խմբաքանակին, թե 2022թ. մատակարարվելիք ողջ խմբաքանակներին:
	Ընդունվել է

	3. Միաժամանակ առաջարկում ենք Նախագծի քննարկմանն զուգահեռ նախաձեռնել հավելված 4-ում ներառված 22451100/5 ԳՄԱ կոդով թվով 7736 հատ անձնագրերի ձեռքբերման ընթացակարգ՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:
	Ընդունվել է


ՀՀ ոստիկանություն
